
COMUNE DE ROMANA

PROVINTZIA DE TATARI

DECRETU N. 4 DE SU 29.10.2020
OGETU: NOMINA DE SU SEG. DARIO PISANU, VITZE SINDIGU E ASSESSORE COMUNALE
SU SINDIGU

PREMITIDU chi in sas dies 25 e 26 de santugaine de su 2020 bi sunt istadas sas votatziones pro s’eletzione
dereta de su Sindigu e de su Consigiu comunale,

BIDU su D.Lgs 18 de austu de su 2000, n. 267, e in particulare sos articulos sighentes:
Articulu 46 — Eletzione de su Sindigu e de su presidente de sa provintzia — Nomina de sa giunta

[...] 2. Su sindigu e su presidente de sa provintzia numenant, in su rispetu de su printzipiu de oportunidade
paris tra feminas e omines, garantende sa presentzia de ambos sos sessos, sos cumponentes de sa giunta,
tra sos cales unu vitzesindigu e unu vitzepresidente, e nde dant comunicatzione a su consigiu in sa prima
setziada imbeniente a s’eletzione. [...]

Articulu 47 — Cumpositzione de sa giunta

[...] 3. In sos comunes cun populatzione superiore a 15.000 abitantes e in sas provintzias sos assessores sunt
numenados dae su sindigu o dae su presidente de sa provintzia, puru a in foras de sos cumponentes de su
consigiu, intre sos tzitadinos in possessu de sos rechisidos de candidabilidade, elegibilidade e
cumpatibilidade a sa carriga de consigeri [...]

Articulu 64 — Incumpatibilidade tra consigeri comunale e provintziale e assessore in sa giunta rispetiva

1. Sacarriga de assessore est incumpatibile cun sa carriga de consigeri comunale e provintziale.

2. Si in casu mai unu consigeri comunale o provintziale leet sa carriga de assessore in sa giunta
rispetiva, sessat dae sa cariga de consigeri in s’atu de su atzetare sa nomina, e a su postu suo intrat
a pustis su primu de sos no eléghidos.

3. Sas dispositziones segundu sos commas 1 e 2 non si aplicant a sos comunes cun populatzione finas
a 15.000 abitantes.

4. (Comma gasi mudadu dae s’art. 7, D.L. 29 de martzu de su 2004, n. 80) Su cojube, sos abos, sos
discendentes, sos parentes e afines intro de su tertzu gradu, de su sindigu o de su presidente de sa
giunta provintziale, non podent faghere parte de sa giunta rispetiva ne éssere numenados
rapresentantes de su comune o de sa provintzia.

Articulu 78 - Doveres e cunditzione giuridica



[...] 3. Sos cumponentes sa giunta comunale cumpetentes in matéria de urbanistica, de edilitzia e de
traballos publicos si devent astéennere dae esertzitare atividade professionale in matéria de edilitzia privada
e publica in su territoriu dae issos amministradu. [...]

5. Asusindigu e a su presidente de sa provintzia, e puru a sos assessores e a sos consigeris comunales
e provintziales est proibidu cobérrere incarrigos e leare consuléntzias in sos entes e istitutziones
dipendentes o semper e cando sutapostos a su controllu e a sa vigilantzia de sos comunes e
provintzias relativos. [...]

TORRADU A CRAMARE s’art. 2 comma 1 de sa lege regionale n. 4 de su 22.02.2012 e mm.ii.ii., in cunforma a
su cale in materia de cumpositzione de sas giuntas comunales, in sos comunes de sa Sardigna su numeru
de sos assessores comunales non devet éssere superiore a unu cuartu, aturundadu a manera aritmetica, de
su numeru de sos consigeris comunales, contende a tale iscopu su Sindigu;

PRETZISADU chi in ordine a sa modalidade de calculu de su nUmeru de sos assessores, in su casu chi siat
netzessariu protzédere a s’aturundamentu, issu devet éssere aturundadu pro etzessu si sa parte detzimale
est superiore a 5 e pro difetu si paris o inferiore a 5;

DADU ATU chi pro cantu pertocat su Comune de Romana su numeru de sos assessores est gasi
determinadu:

numeru consigeris/ (cumpresu su Sindigu)/4, duncas 11/4=2,75 chi, aturundadu pro etzessu detérminat
unu numeru de assessores paris a 3;

BIDU prus in generale su Titulu Ill, Capu Il, de su D.Lgs. 18 de austu de su 2000, n. 267 e sas hormas
integrativas imbenientes cales su D.L. 13 de austu de su 2011 n. 138, su D.Lgs. 31 de nadale de su 2012 n.
235 e su D.Lgs. 8 de martzu de su 2013, n. 39;

BIDA sa lege 23 de santandria de su 2012, n. 215;
BIDU su d.p.r. 16 de maju de su 1960, n. 570;
BIDU s’ Istatutu Comunale;

VALUTADA s’inesistentzia de sas causas de incandidabilidade, incumpatiblidade e incunferibilidade dadas,
in cunforma a sas hormas subra torradas a cramare;

NOMINAT

Su Seg. DARIO PISANU, naschidu in Tatari su 05.05.1979, residente in Romana in carrera Antonio Gramsci
11, Vitze Sindigu e cumponente de sa Giunta Comunale cun delega de sas funtziones relativas a sos ufitzios
e servitzios sighentes: TRABALLOS PUBLICOS, URBANISTICA, EDILITZIA PRIVADA E DECORU URBANU.

De sa nomina presente, comente rechestu dae s’art. 46, co. 2, de su D.Lgs. 18 de austu de su 2000, n. 267,
at a éssere dada comunicatzione a su Consigiu Comunale in sa setziada imbeniente.

Dae sa residentzia comunale, 29.10.20200

SU SINDIGU
Dot.ra Lucia Catte

Pro su de atzetare de sa carriga

S’ASSESSORE DARIO PISANU



Atestatzione estremos de publicatzione

Si atestat chi su provedimentu presente est istadu afissu in s’albu pretoriu sa die 29.10.2020 e chi dae tale data at a éssere in
publicatzione pro n. 15 dies a fila.

Su Segretariu Comunale
Dot. Giancarlo Carta

Tradutzione de s’operadora des’isportellu linguisticu de Romana
Maria Leonarda Correddu




